Cofnodion Cyfarfod Blynyddol Cyngor Cymuned Llanedi a gynhaliwyd ar nos Fercher, y 5ed o Fai 2010, yn Neuadd y Pentref, Tycroes

Yn bresennol:  Y Cynghorydd J.L. Griffiths (Cadeirydd Ymadawol).

  Y Cynghorwyr Mrs. J.L. Downes, D.T. Enoch, D.M. Evans, 
  Mrs. R.W.M. Higgins, S.W. Higgins, S.J. Lloyd-Janes, R.C. Roberts,   

  Mrs. B. Thomas, G.B. Thomas.              

  Mr. O.J. Jones (Clerc).

  Mr. E.H. Jones (Tirfesurydd).
  Y Parchedig a Mrs. W.G.M. Roberts (Gweinidog Gwâdd a’i Wraig)

  Mrs. G.B. Thomas (Cydweddog y Cadeirydd Newydd).

  Mrs. D.M Evans (Cydweddog yr Is-gadeirydd Newydd).

Ymddiheuriadau:  Y Cynghorwyr D.M. Davies, R.B. Evans, W.A. Evans, 
                                Mrs. H.M. Funnell, J.T. Jones, A.W. Richards.

1.     Anerchiad y Cadeirydd Ymadawol 
Rhoddodd y Cynghorydd J.L. Griffiths, y Cadeirydd Ymadawol, groeso cynnes i’r holl Aelodau a’r Swyddogion, i’r Gweinidog Gwâdd a’i Wraig ac i’r Gwestai i Gyfarfod Blynyddol Cyngor Cymuned Llanedi, oedd yn cynnwys Defod Urddo’r Cadeirydd Newydd. 

Yna edrychodd y Cadeirydd Ymadawol yn ôl yn fyr ar ei gyfnod yn y swydd, gan ddweud ei fod wedi bod yn fraint a phleser bod yn Gadeirydd ar Gyngor Cymuned Llanedi unwaith eto.  Roedd y Cyngor wedi parhau i wneud cynnydd mewn sawl ffordd ac yn ystod y flwyddyn sefydlwyd y wefan, diolch i waith caled y Cynghorydd 
R.B. Evans.  Cafodd y Cynghorydd Griffiths cryn bleser hefyd o gynrychioli’r Cyngor mewn sawl digwyddiad ac o ymweld â mudiadau lleol.

Diolchodd y Cynghorydd Griffiths i’w rhagflaenydd, y Cynghorydd Mrs. B. Thomas, am ei chyfarwyddyd a chymorth a diolchodd yr Is-gadeirydd, Y Cynghorydd G.B. Thomas, y Clerc, Mr. O.J. Jones, a’r Tirfesurydd, Mr. E.H. Jones, am eu cefnogaeth a chymorth cyson.

NODWYD.

2.     Diolch i’r Cadeirydd Ymadawol
Yn dilyn cynnig gan y Cynghorydd Mrs. B. Thomas, wedi’i eilio gan y Cynghorydd 
D.T. Enoch, a dalodd teyrnged i rinweddau’r Cynghorydd J.L. Griffiths a’i ymddygiad fel Cadeirydd –

PENDERFYNWYD YN UNFRYDOL estyn diolchiadau diamod y Cyngor i’r Cadeirydd Ymadawol am y modd yr oedd wedi ymgymryd â’i ddyletswyddau dros y flwyddyn flaenorol.

3.     Ethol y Cadeirydd Newydd

Gofynnodd y Cadeirydd Ymadawol am enwebiadau ar gyfer swydd y Cadeirydd ar gyfer y flwyddyn 2010-2011.

Yn dilyn cynnig gan y Cynghorydd S.J. Lloyd-Janes, wedi’i eilio gan y Cynghorydd 

Mrs. J.L. Downes, ac ar ôl i’r ddau fynegi eu hyder yng nghyfaddasrwydd eu henwebai ar gyfer gwneud y swydd yma – 

PENDERFYNWYD YN UNFRYDOL ethol y Cynghorydd G.B. Thomas fel Cadeirydd Cyngor Cymuned Llanedi ar gyfer y flwyddyn 2010-2011.

Yna, estynnodd y Clerc wahoddiad i’r Cynghorydd Thomas i ddarllen ac arwyddo’r Datganiad Derbyn Swydd ac, wedi gwneud hynny, arwisgwyd y Cadeirydd Newydd â Chadwyn a Bathodyn ei Swydd gan y Cadeirydd Blaenorol. Arwisgwyd cydweddog y Cadeirydd Newydd, Mrs. G.B. Thomas gyda Bathodyn ei Swydd gan y Cynghorydd Griffiths. 

Estynnodd y Cadeirydd Ymadawol ei longyfarchiadau a dymuniadau gorau i’r Cynghorydd a Mrs. G.B. Thomas cyn gorffen ei ran yn y gwasanaeth gan adael ei rôl fel Cadeirydd y Cyfarfod a gwahodd y Cynghorydd Thomas i gymryd ei le.

NODWYD.

4.     Anerchiad y Cadeirydd Newydd

Wedi cymryd ei le fel Cadeirydd, diolchodd y Cadeirydd Newydd i’r Aelodau am y fraint oedd wedi ei rhoddi iddo.  Roedd yn edrych ymlaen yn fawr i all ymgymryd â dyletswyddau’r Cadeirydd ar gyfer y flwyddyn nesaf ac ychwanegodd deyrnged i’w rhagflaenydd am ei wasanaeth i’r gymuned.

NODWYD.

5.     Ethol Is-gadeirydd Newydd
Gofynnodd y Cadeirydd Newydd am enwebiadau ar gyfer swydd yr Is-gadeirydd ar gyfer y flwyddyn 2010-2011.

Yn dilyn cynnig gan y Cynghorydd R.C. Roberts, wedi’i eilio gan y Cynghorydd 
S.W. Higgins, ac ar ôl iddynt gyfeirio at y rhinweddau oedd yn ei wneud yn berson priodol ar gyfer y swydd yma, –

PENDERFYNWYD YN UNFRYDOL ethol y Cynghorydd D.M. Evans fel Is-gadeirydd Cyngor Cymuned Llanedi ar gyfer y flwyddyn 2010-2011.

Estynnodd y Cadeirydd Newydd ei longyfarchiadau i’r Cynghorydd D.M. Evans a’i gydweddog Mrs. D.M. Evans, a’i harwisgo â Bathodynnau eu swyddi.

NODWYD.

6.     Y Fendith

Dan wahoddiad y Cadeirydd Newydd, darllenodd y Parchedig W.G.M. Roberts ddarn priodol o’r Beibl ac yna cynigiodd fendith ar waith y Cyngor ar gyfer y flwyddyn ganlynol.  I orffen, ymunodd pawb mewn gweddi addas.

Diolchodd y Cynghorydd G.B. Thomas i’r Parchedig Roberts ar ran y Cyngor am ei gyfraniad ysgogol i’r cyfarfod.

NODWYD.

7.     Gohirio’r Cyfarfod

Yna, cyhoeddodd y Cadeirydd Newydd y byddai Cyfarfod Blynyddol Cyngor Cymuned Llanedi yn cael ei ohirio tan nos Fercher y 19eg o Fai 2010 yn Neuadd y Pentref Tycroes, i ddechrau am 6 y.h.

NODWYD.

Arwyddwyd:  ……………………………………..       Dyddiad:………………………….

1
PAGE  
4

